Pml.nr.62/2018

NE EMER TE POPULLIT

GJYKATA SUPREME E KOSOVES- kolegji i pérbéré nga gjyqtarét Valdete Daka,
kryetar kolegji dhe gjygtaréve: Agim Maliqi dhe Nesrin Lushta anétar, me bashképunétorin
profesional Bujar Balaj, procesmbajtés, né ¢éshtjen penale kundér té dénuarit E.Gj., pér shkak té
veprés penale shmangie mashtruese nga taksa e importit dhe akciza nga neni 298 par.2 lidhur me
par.l té Kodit Doganor té Kosovés, duke vendosur pérkitazi me kérkesén pér mbrojtje té
ligjshmérisé té paraqgitur nga mbrojtési i t€ dénuarit, kundér aktgjykimit t&¢ Gjykatés Themelore
né Prizren — Departamenti i Pérgjithshém P.nr.1834/12 té dt.22.09.2017 dhe aktgjykimit té
Gjykatés sé Apelit té Kosovés PA.1nr.1201/2017 té dt.01.02.2018, né seancén e kolegjit té
mbajtur me 30.04.2018, mori kété:

AKTGIJYKIM

Me miratimin e kérkesés pér mbrojtjen e ligjshmérisé e mbrojtésit té té dénuarit E.Gj.,
anulohen aktgjykimi i Gjykatés Themelore né Prizren -Departamenti i Pérgjithshém P.nr.1834/12
té dt.22.09.2017 dhe aktgjykimi i Gjykatés sé Apelit t¢ Kosovés PA.1nr.1201/2017 té
dt.01.02.2018dhe c¢éshtja i kthehet gjykatés sé shkallés sé paré né rivendosje.

Arsyetim

Me aktgjykimin e Gjykatés Themelore né Prizren — Departamenti i Pérgjithshém,
P.nr.1834/12 té dt.22.09.2017, i dénuari E.Gj. éshté shpallur fajtor pér veprén penale shmangie
mashtruese nga taksa e importit dhe akciza nga neni 298 par.2 lidhur me par.1 té Kodit Doganor
té Kosovés dhe éshté gjykuar me dénim burgimi né kohézgjatje prej 6 (gjashté) muaj, i cili
dénim nuk do té ekzekutohet nése i dénuari brenda kohés sé verifikimit né afatin prej 1 (njé) viti,
prej plotfugishmérisé sé kétij aktgjykimi nuk kryen ndonjé vepér tjetér penale dhe dénim me
gjobé né shumé prej 1000 (njé mijé) €. Eshté obliguar né pagesén e paushallit gjyqésor né shumé
prej 100 (njéqind) €, kurse i démtuari, pér realizimin e kérkesés pasurore juridike éshté udhézuar

né kontest civil.



Vendimi i Gjykatés sé Apelit té Kosovés

Gjykata e Apelit e Kosovés me aktgjykimin PA.1nr.1201/2017 té dt.01.02.2018, ka
refuzuar si té pabazuar ankesén e mbrojtésit té té dénuarit, kurse e ka vértetuar aktgjykimin e
gjykatés sé shkallés sé paré.

Kérkesa pér mbrojtjen e ligjshmérisé

Kundér kétyre aktgjykimeve kérkesé pér mbrojtje té ligjshmérisé, ka paraqitur mbrojtési i
té dénuarit E.Gj., av.Ethem Rugova nga Prizreni, pér shkak té shkeljes sé ligjit penal dhe
shkeljeve esenciale té dispozitave té procedurés penale, me propozim gé Gjykata Supreme e
Kosovés ta aprovoj si té bazuar kérkesén pér mbrojtje té ligjshmérisé, té ndryshohen aktgjykimet
e kundérshtuara dhe té dénuarin ta liroj nga akuza ose ta anuloj aktgjykimin e shkallés sé paré
dhe 1éndén ta kthej né rigjykim.

Né kérkesé mbrojtési i té dénuarit thekson se nga pérshkrimi faktik i dispozitivit té
aktgjykimit té shkallés sé paré del se né veprimet e té dénuarit nuk formohen tiparet e veprés
penale shmangie mashtruese nga taksa e importit dhe akciza nga neni 298 par.2 lidhur me par.1
té Kodit Doganor té Kosovés, megé nuk mund té vértetohet se cili éshté objekti i veprés penale.
Po ashtu, nga pérshkrimi faktik i dispozitivit té aktgjykimit nuk vértetohet personi gé ka béré
veprimet inkriminuese dhe cfaré cilésie ka ky person e pastaj té vértetohet pérgjegjésia penale. |
dénuari éshté njéri prej bashképronaréve té firmés NTP “E...”, mirépo, drejtor éshté personi tjetér
dhe gjykata e shkallés sé paré nuk e ka vértetuar personin i cili ka béré deklarim té rrejshém.

Nuk éshté vértetuar fakti vendimtar se dokumentacioni a ka ardhur bashké me mallin apo
deklarimi éshté béré nga personat nga Turgia dne mé konkretisht, se deklamimin e rrejshém e ka
béré i dénuari apo ndonjé person tjetér nga ana e NTP “E...”. Né kété rast si prové kryesore ka
shérbyer ekspertiza e ekspertit Bashkim Ibrahimi i cili né ndérkohé ka vdekur dhe me kété éshté
pamundésuar parashtrimi i pyetjeve, kurse ekspertiza e ekspertit Q.S., nuk éshté shqyrtuar.

Mé tutje né kérkesé pretendohet se shkeljet e aktgjykimit té shkallés sé paré jané
pérséritur edhe nga gjykata e shkallés sé dyté, pasi gé nuk jané dhéné arsyetimet pér pretendimet
ankimore por né ményré stereotipe dhe pa analizé dhe né ményré té pérgjithésuar ka konstatuar

se shkeljet e pretenduara té mbrojtésit té té dénuarit nuk géndrojné.



Mendimi i Prokurorit té Shtetit

Prokurori i Shtetit i Kosovés, me shkresén KMLP.11.nr.43/2018 té datés 20.03.2018, ka

propozuar gé kérkesa pér mbrojtje té ligjshmérisé té refuzohet si e pabazuar.

Gjetjet e Gjykatés Supreme té Kosovés

Gjykata Supreme e Kosovés né seancén e kolegjit shqyrtoi shkresat e 1éndés né kuptim té
nenit 435 par.1 lidhur me nenin 436 par.1 t¢ KPPK-és dhe pas vlerésimit té pretendimeve né
kérkesg, gjeti se:

kérkesa pér mbrojtjen e ligjshmérisé éshté e bazuar

Gjykata Supreme e Kosoveés, konstatoj se jané té bazuara pretendimet té paragitura nga
mbrojtési i té dénuarit se aktgjykimi i shkallés sé paré pérmban shkelje esenciale té dispozitave
té procedurés penale dhe até pér faktin se, aktgjykimi i shkallés sé paré éshté kundérthénés me
vetveten dhe arsyet e dhéna pér arsye se aktgjykimi nuk pérmban arsye té garta pér faktet

vendimtare.

Né dispozitivin e aktgjykimit té shkallés sé paré ceket se i dénuari “... gjaté viteve 2008,
2009, 2010 dhe 2011, bén shmangie mashtruese nga taksat e importit apo akcizave Qgé i
nénshtrohen mallrave...”, por nuk ceket cilésia e té dénuarit né firmén NTP “..” me seli né
Prizren. Né arsyetimin e gjykatés sé shkallés sé paré nuk éshté sgqaruar fakti vendimtar meqgé
sipas procesverbalit té shqyrtimit gjygésor té datés 22.09.2017 (fage 7), sipas mbrojtjes sé té
dénuarit, por e konfirmuar edhe pérmes certifikatés sé biznesit me nr.té regjistrimit 80300557, i
dénuari éshté njé ndér pronarét e NTP “E...”, mirépo rezulton se edhe dy persona tjeré jané
bashképronar i késaj firme dhe até R.B., i cili éshté edhe drejtor i késaj firme dhe M.M. Me kété
ka mbetur e pagarté rrethana se kush ishte importues i mallit nga Turgia, pérkatésisht a ishte i
dénuari apo bashképronarét e késaj ndérmarrje apo té gjithé sé bashku, megé importi bazuar né

dokumentacionin e importit rezulton se éshté béré né emér té firmés NTP “E...” nga Prizreni.

Aktgjykimi i shkallés sé paré po ashtu pérmban shkelje esenciale té dispozitave té
procedurés penale nga neni 384 par.1 nénpar.12 té¢ KPPK-sé, megé nuk éshté pérpiluar né pajtim
me dispozitén e nenit 370 par.6 dhe 7 t¢ KPPK-sé.



Né rastin konkret, gjykata e shkallés sé paré, nuk ka dhéné arsyetim pér cdo piké té
aktgjykimit e po ashtu nuk ka arritur té arsyetoj se cilat fakte i konsideron té vértetuara dhe cilat
té pavértetuara, sidomos mbrojtjen e té dénuarit dhe ekspertizén financiare. Po ashtu gjykata e
shkallés sé paré nuk ka arsyetuar mbrojtjen e té dénuarit pérkatésisht nuk ka arsyetuar faktin se
cila ishte arsyeja qé nuk i besoi mbrojtjes sé tij sidomos né momentin e kryerjes sé veprés penale

dhe pretendimin e tij se si ka rrjedhur ngjarja.

Aktgjykimi i gjykatés sé shkallés sé paré, pérmban shkelje esenciale té dispozités sé
procedurés penale nga neni 384 pa.l nénpar.12 té KPPK-sé dhe pér kété arsye u vendos qé
aktgjykimet e kundérshtuara té anulohen dhe lénda té kthehet gjykatés sé shkallés sé paré né

rivendosje.

Né rigjykim gjykata e shkallés sé paré duhet té veproj né pajtim me vérejtjet e dhéna né
kété aktgjykim dhe té administroj provat ekzistuese e sipas nevojés edhe prova tjera e pas késaj
té marr njé vendim té drejté dhe té ligjshém né kété céshtje penalo juridike. Fillimisht duhet té
pércaktoj me saktési cilésiné e té dénuarit né ndérrmarrjen “E...” dhe rolin e dy bashképronaréve
té késaj firme dhe faktin se kush ishte personi gé importoj mallrat gé pretendohen se jané

importuar kurse me kété rast jané shmangur pagesat e detyrimeve pér import dhe akciza.

Nga sa u parashtrua mé larté e né kuptim té nenit 437 par.1 té KPPK-sé&, u vendos si né

dispozitiv té kétij aktgjykimi.

GJYKATA SUPREME E KOSOVES- PRISHTINE
Pml.nr.62/2018, mé daté 30.04.2018

Procesmbajtési, Kryetarja e kolegjit,
Bujar Balaj Valdete Daka



